
Vilmund Jacobsen

Herfyri varð sáttmáli und­
irskrivaður millum el-felagið 
SEV og skipasmiðjuna 
MEST um nýggjan motor 
til sterkari streymveiting á 
Vágsverkinum í Suðuroy.

Eftirspurningurin eft­
ir el-orku í Suðuroy er nógv 
øktur seinasta árið vegna økt 
virksemi. Tí skal streymveit­
ingin í oynni nú eisini styrkj­
ast komandi árini.  

SEV hevur gjørt av at 
byggja Vágsverkið út við 
einum motori aftrat verandi 
megi.

Í samband við útbygging­
ina í Suðuroy varð útbjóðing­
artilfar gjørt, og her vórðu 
ymisk krøv sett til møgulig­
an veitara.

Úrslitið av útbjóðingar­
umfarinum var, at el-felagið 
valdi skipasmiðjuna MEST 
sum veitara av nýggja mot­
orinum.

Skipasmiðjan skal veita 
Vágsverkinum eina nýggja 
aggregat-eind, sum er ein 
Wärtsilä-motorur, typa 
9L32 og ein generatorur av 
slagnum ABB við eini saml­
aðari styrki á 3974kWe. 

Sambært heimasíðuni 

hjá MEST er talan um eina 
framkomna loysn, sum 
tryggjar SEV økta streym­
veiting í Suðuroynni kom­
andi árini. 

Motorurin verður latin í 
summar. 

– Vit eru sera fegin 
um, at SEV hevur valt 
MEST sum veitara av hesi 
týdningarmiklu útbygging 
í Suðuroynni, sigur Mou­
ritz Mohr, stjóri á MEST, við 
heimasíðuna hjá skipasmiðj­
uni.

Omanfyri nevndu spurn­
ingar kenna tey flestu, 
og hesar spurningar fær 
Krabbameinsfelagið dag­
liga frá fólki, ið kundu 
hugsað sær at tikið lut í 
stríðnum ímóti krabba. Hó­
ast tað til tíðir kann tykjast 
torført at fáa greiði á, 
hvussu tú best kann veita 
hjálp, er einfalda loysnin at 
hjápa teimum, sum longu 
hjálpa.

Tí hevur Krabbameins­
felagið tikið stig til tiltakið 
Grannakaffi. Tiltakið er ein 
liður í støðuga arbeiðnum 
hjá felagnum, men hevur 
sín uppruna í nevndu 

spurningum.
Grannakaffi verður hild­

ið leygardagin 14. mars og 
hevur tveir hjálparmøgu­
leikar. Vertirnir til Granna­
kaffi bjóða grannum, vin­
um ella øðrum á gátt til ein 
drekkamunn, eitt prát, eina 
uppliving ella okkurt heilt 
annað. 

– Fram til 1. mars kunnu 
áhugað gerast vertir til 
Grannakaffi, og vit vóna 
at fáa nógvar vertir kring 
landið, sigur felagið sum 
hevur neyvari kunning á 
heimasíðuni www.krabba­
mein.fo.

– Vit eru sera fegin um, at SEV hevur valt MEST 
sum veitara av týdningarmiklu útbyggingini í 
Suðuroynni, sigur Mouritz Mohr, stjóri á MEST

Hvat kann eg gera fyri at hjálpa, 
og hvussu kann eg gera mun?

MEST skal tryggja 
streymin í Suðuroy

Hjálp 
teimum sum 
longu hjálpa

Í kvøld fer KÍ at 
halda aðalfund, og 

tá verður Tummas Lervig 
afturvaldur til formann 
í KÍ. Tá freistin at stilla 
upp var úti, var einki 
mótvalevni, og tískil 
heldur Tummas fram 
sum KÍ-formaður. Annars 
stendur øll nevndin fyri 
vali á aðalfundinum í 
kvøld

Í samband við, at Lindin hevur 15 
ár á baki, og at fólk í Hvalba nú 
kunnu hoyra Lindina, varð sent úr 
Hvalba leygardagin. Á heimasíðuni 
www.hvalba.fo liggja fleiri myndir 
frá tiltakinum. Tað er Cjouanita 
Holm, sum eigur myndirnar

Trolarar fáa 
nakað av toski

– Trý línuskip eru undir 
Føroyum og koma inn 
at landa í dag. Tey 
hava mest av toski og 
hýsu. Eitt av skipunum 
hevur tó nakað av 
longu og brosmu.

Fiskamarknaður Før­
oya veit at siga, at fýra 
línuskip eru á Flemish 
Kap og fiska tosk. Trý 
frysta umborð, og tað 
fjórða ísar fiskin.

– Helst kemur ís­
fiskalínuskipið heim at 
landa fyrst í aðru viku.

Frystilínuskipini á 
Flemish Kap eru Klakk­
ur, Eivind og Kambur, 
og ísfiskalínuskipið 
er Váðasteinur.

Nøkur línuskip, sum 
nýliga hava verið inni og 
landað, fóru ætlandi út 
aftur farna vikuskiftið.

Útlitini til útróður eru 
ivingarsom. Streym­
urin verður góður, men 
sambært veðurforsagnum 
verður veðrið neyvan 
nakað serligt til útróður.

– Vit vænta tí ikki 
tann nógva útróðurin 
í vikuni, sigur Fiska­
marknaður Føroya.

Partrolararnir koma 
inn at landa, sum vikan 
gongur. Fiskiskapurin 
eftir upsa er smáligur, 
men skipini fáa nakað av 
hvítum fiski sum hjáveiði.

Væntandi er, at tveir 
djúpvatnstrolarar, sum 
fiska upsa, koma inn 
at landa mánadagin.

Ein djúpvatnstrolari 
fiskar svartkalva og 
frystir veiðina umborð. 
Restin av djúpvatns­
trolarunum liggja við 
bryggju, men helst fór 
onkur út um vikuskiftið.

Á Fiskamarknaði Før­
oya vita tey at siga, at 
tríggir trolbátar koma 
inn at landa í dag. Teir 
hava mest av havtasku 
og nakað av toski, hýsu 
og longu sum hjáveiði.

Lagt verður aftrat, at 
tvey garnaskip eru á 
svartkalvaveiði. Tey koma 
inn at landa í endanum 
av vikuni, og fiskiskapurin 
hjá garnaskipunum er 
nú heldur frægari, enn 
hann hevur verið.

Streymveitingin í Suðuroy skal styrkjast komandi árini, og í summar 
verður nýggjur motorur settur upp á Vágsverkinum


